
Вечерня (приходская)
Священник произносит начальный возглас: Благослове́ н Бог наш всегда́ , ны́ не 
и при́ сно, и во ве́ ки веко́ в.

Чтец: Ами́ нь. Сла́ ва Тебе́ , Бо́ же на́ ш, сла́ ва Тебе́ .

Царю́  небе́ сный, Уте́ шителю, Ду́ ше и́ стины, И́ же везде́  сы́ й и вся́  испол-
ня́ яй, Сокро́ вище благи́ х и жи́ зни Пода́ телю: прииди́  и всели́ ся в ны́ , и 
очи́ сти ны́  от вся́ кия скве́ рны, и спаси́ , Бла́ же, ду́ шы на́ шя.

Святы́ й  Бо́ же,  Святы́ й  Кре́ пкий,  Святы́ й  Безсме́ ртный,  поми́ луй  на́ с. 
(три́ жды, с покло́ ны).  Сла́ ва Отцу́ ,  и Сы́ ну, и Свято́ му Ду́ ху, и ны́ не и 
при́ сно, и во ве́ ки веко́ в. Ами́ нь.

Пресвята́ я Тро́ ице, поми́ луй нас; Го́ споди, очи́ сти грехи́  на́ шя; Влады́ ко, 
прости́  беззако́ ния на́ ша; Святы́ й, посети́  и исцели́  не́ мощи на́ шя, и́ мене 
Твоего́  ра́ ди.

Го́ споди, поми́ луй. (три́ жды). Сла́ ва Отцу́ , и Сы́ ну, и Свято́ му Ду́ ху, и ны́ -
не и при́ сно, и во ве́ ки веко́ в. Ами́ нь.

О́ тче наш, И́ же еси́  на Небесе́ х, да святи́ тся и́ мя Твое́ , да прии́ дет Ца́ рствие 
Твое́ , да бу́ дет во́ ля Твоя́ , я́ ко на небеси́ , и на земли́ . Хлеб наш насу́ щный 
да́ ждь нам днесь, и оста́ ви нам до́ лги на́ шя, я́ коже и мы́  оставля́ ем долж-
нико́ м на́ шым; и не введи́  нас во искуше́ ние, но изба́ ви нас от лука́ ваго.

Священник: Я́ ко Твое́  есть Ца́ рство, и си́ ла, и сла́ ва, Отца́ , и Сы́ на, и Свята́ го 
Ду́ ха, ны́ не и при́ сно, и во ве́ ки веко́ в.

Ами́ нь. Го́ споди, поми́ луй.  (12)  Сла́ ва Отцу́ ,  и Сы́ ну, и Свято́ му Ду́ ху, и 
ны́ не и при́ сно, и во ве́ ки веко́ в. Ами́ нь.

Прииди́ те, поклони́ мся Царе́ ви на́ шему Бо́ гу.

Прииди́ те, поклони́ мся и припаде́ м Христу́  Царе́ ви на́ шему Бо́ гу.

Прииди́ те, поклони́ мся и припаде́ м Самому́  Христу́ , Царе́ ви и Бо́ гу на́ шему.

Псалом 103

Благослови́ , душе́  моя́ , Го́ спода. Го́ споди, Бо́ же мой, возвели́ чился еси́  
зело́ . Во испове́ дание и в велеле́ поту обле́ клся еси́ . Одея́ йся све́ том, я́ ко 
ри́ зою, простира́ яй не́ бо, я́ ко ко́ жу. Покрыва́ яй вода́ ми превы́ спренняя 



3 октября 2026. Суббота. Попразднства Воздвижения.
Мчч. Михаила и Феодора. Вмч. Евстафия.

2 Помощь нашей группе +79306724546

Своя́ , полага́ яй о́ блаки на восхожде́ ние Свое́ , ходя́ й на крилу́  ве́ треню. 
Творя́ й А́ нгелы Своя́  ду́ хи и слуги́  Своя́  пла́ мень о́ гненный. Основа́ яй 
зе́ млю на тве́ рди ея́ , не преклони́ тся в век ве́ ка. Бе́ здна, я́ ко ри́ за, одея́ ние 
ея́ , на гора́ х ста́ нут во́ ды, от запреще́ ния Твоего́  побе́ гнут, от гла́ са гро́ ма 
Твоего́  убоя́ тся. Восхо́ дят го́ ры и нисхо́ дят поля́  в ме́ сто, е́ же основа́ л еси́  
им. Преде́ л положи́ л еси́ , eго́ же не пре́ йдут, ниже́  обратя́ тся покры́ ти зе́ м-
лю. Посыла́ яй исто́ чники в де́ брех, посреде́  гор про́ йдут во́ ды. Напая́ ют 
вся зве́ ри се́ льныя, ждут она́ гри в жа́ жду свою́ . На ты́ х пти́ цы небе́ сныя 
привита́ ют, от среды́  ка́ мения дадя́ т глас. Напая́ яй го́ ры от превы́ спрен-
них Свои́ х, от плода́  дел Твои́ х насы́ тится земля́ . Прозяба́ яй траву́  ското́ м, 
и  злак  на  слу́ жбу челове́ ком,  извести́  хлеб от  земли́ .  И  вино́  весели́ т 
се́ рдце челове́ ка, ума́ стити лице́  еле́ ем, и хлеб се́ рдце челове́ ка укрепи́ т. 
Насы́ тятся древа́  польска́ я,  ке́ дри Лива́ нстии,  и́ хже еси́  насади́ л.  Та́ мо 
пти́ цы вогнездя́ тся,  ероди́ ево  жили́ ще  предводи́ тельствует  и́ ми.  Го́ ры 
высо́ кия  еле́ нем,  ка́ мень  прибе́ жище  за́ яцем.  Сотвори́ л  есть  луну́  во 
времена́ , со́ лнце позна́  за́ пад свой. Положи́ л еси́  тму, и бысть нощь, в 
не́ йже про́ йдут вси зве́ рие дубра́ внии. Ски́ мни рыка́ ющии, восхи́ тити и 
взыска́ ти от Бо́ га пи́ щу себе́ . Возсия́  со́ лнце и собра́ шася и в ло́ жах свои́ х 
ля́ гут. Изы́ дет челове́ к на де́ ло свое́  и на де́ лание свое́  до ве́ чера. Я́ ко 
возвели́ чишася дела́  Твоя́ ,  Го́ споди,  вся  прему́ дростию сотвори́ л  еси́ , 
испо́ лнися земля́  тва́ ри Твоея́ .  Сие́  мо́ ре вели́ кое и простра́ нное, та́ мо 
га́ ди, и́ мже несть числа́ , живо́ тная ма́ лая с вели́ кими, та́ мо корабли́  пре-
пла́ вают, змий сей, eго́ же созда́ л еси руга́ тися eму́ . Вся к Тебе́  ча́ ют, да́ ти 
пи́ щу им во бла́ го вре́ мя. Да́ вшу Тебе́  им соберу́ т, отве́ рзшу Тебе́  ру́ ку 
вся́ ческая  испо́ лнятся  бла́ гости,  отвра́ щшу  же  Тебе́  лице́ ,  возмяту́ тся, 
отъи́ меши дух их, и исче́ знут, и в персть свою́  возвратя́ тся. По́ слеши Ду́ -
ха Твоего́ , и сози́ ждутся, и обнови́ ши лице́  земли́ . Бу́ ди сла́ ва Госпо́ дня во 
ве́ ки, возвесели́ тся Госпо́ дь о де́ лех Свои́ х, призира́ яй на зе́ млю, и творя́ й 
ю́  трясти́ ся, прикаса́ яйся гора́ м, и дымя́ тся. Воспою́  Го́ сподеви в животе́  
мое́ м, пою́  Бо́ гу моему́ , до́ ндеже есмь, да услади́ тся Ему́  бесе́ да моя́ , аз же 
возвеселю́ ся о Го́ споде. Да исче́ знут гре́ шницы от земли́ , и беззако́ нницы, 
я́ коже не бы́ ти им. Благослови́ , душе́  моя́ , Го́ спода. 

Со́ лнце позна́  за́ пад свой. Положи́ л еси́  тму, и бысть нощь. Я́ ко возвели́ -
чишася дела́  Твоя́ , Го́ споди, вся прему́ дростию сотвори́ л еси́ .

Сла́ ва Отцу́  и Сы́ ну и Свято́ му Ду́ ху, и ны́ не и при́ сно и во ве́ ки веко́ в. 
Ами́ нь. Аллилу́ иа, аллилу́ иа, аллилу́ иа, сла́ ва Тебе́  Бо́ же (трижды).

Ектения великая

Диакон: Ми́ ром Го́ споду помо́ лимся.

Лик: Го́ споди, поми́ луй. (на каждое прошение)

Диакон: Пресвяту́ ю,  Пречи́ стую,  Преблагослове́ нную,  Сла́ вную  Влады́ чицу 
на́ шу Богоро́ дицу и Присноде́ ву Мари́ ю со все́ ми святы́ ми помяну́ вше, са́ ми 
себе́  и друг дру́ га, и весь живо́ т наш Христу́  Бо́ гу предади́ м.

Лик: Тебе́ , Го́ споди.

Священник: Я́ ко подоба́ ет Тебе́  вся́ кая сла́ ва, честь и поклоне́ ние, Отцу́ ,  и 
Сы́ ну, и Свято́ му Ду́ ху, ны́ не и при́ сно, и во ве́ ки веко́ в.

Лик: Ами́ нь.

Стихиры на «Господи, воззвах»

Канонарх: Глас 4, Го́ споди, воззва́ х к Тебе́ , услы́ ши мя.

Лик: Го́ споди,  воззва́ х  к  Тебе́ ,  услы́ ши  мя./  Услы́ ши  мя, 
Го́ споди./ Го́ споди, воззва́ х к Тебе́ , услы́ ши мя:/ вонми́  гла́ су 
моле́ ния моего́ ,/  внегда́  воззва́ ти ми к Тебе́ .//  Услы́ ши мя, 
Го́ споди.

Да  испра́ вится  моли́ тва  моя́ ,/  я́ ко  кади́ ло  пред  Тобо́ ю,/ 
воздея́ ние  руку́  мое́ ю/  же́ ртва  вече́ рняя.  // Услы́ ши  мя, 
Го́ споди.

мучеников и исповедников блгв. кн. Михаи́ ла Черниговскаго и болярина его 
Фео́ дора, чудотворцев на 3

На 6, cтих: А́ ще беззако́ ния на́ зриши, Го́ споди, Го́ споди, кто постои́ т?/

Я́ ко у Тебе́  очище́ ние есть.

Я́ рости царя́  богоме́ рзкаго и христоненави́ стнаго/ ника́ коже 
убоя́ вся, прему́ дре Михаи́ ле,/ ни ослабе́ л еси́  щаде́ ния ра́ ди 
живота́ ,/ ни жела́ нием ца́ рства,/ его́ же самово́ льне оста́ вил 
еси́ ,/ но Христа́  Еди́ наго Бо́ га испове́ дал еси́ :/ Тому́  Еди́ ному 
от души́  покланя́ юся, рекл еси́ ,/ и сла́ дце умру́  за Уме́ ршаго 
мене́  ра́ ди./ Его́ же моли́ , страстоте́ рпче Михаи́ ле,/ со стра-

да́ вшим с тобо́ ю Фео́ дором боля́ рином,// спасти́  вас почи-
та́ ющия.

Стих: И́ мене ра́ ди Твоего́  потерпе́ х  Тя,  Го́ споди, потерпе́  душа́  моя́  в 
сло́ во Твое́ ,/

упова́  душа́  моя́  на Го́ спода.

Пощади́  ю́ ность твою́ , мучи́ тель рече́ ,/  и поклони́ ся мно́ ю 
жела́ емому бо́ гу, со́ лнцу же и огню́ ,/ да со мно́ ю ца́ рству-
еши./ Ты же, му́ чениче, рекл еси́ :/ да не бу́ дет мне, о пре-
беззако́ нниче, Христа́  отврещи́ ся/  и ло́ жным бого́ м твои́ м 
поклони́ тися./ Что бо мне тобо́ ю прети́ мая му́ ка/ или́  насто-
я́ щее житие́ / проти́ ву бу́ дущаго Ца́ рствия?/ Его́ же получи́ ти 
моли́ , прему́ дре Михаи́ ле с до́ блим Фео́ дором боля́ рином,// 
любо́ вию вас непреста́ нно почита́ ющим.

На 4, cтих: От стра́ жи у́ тренния до но́ щи, от стра́ жи у́ тренния,/

да упова́ ет Изра́ иль на Го́ спода.

Царь богоме́ рзкий и весьма́  отчужде́ нный Бо́ га/ покуша́ шеся 
ле́ стию, Михаи́ ле,/ вас отврати́ ти от ве́ ры су́ щия во Христа́ / 
и ласка́ ньми свои́ ми увеща́ ти тща́ шеся./ Глаго́ лаше бо:/ а́ ще 
покло́ нитеся со мно́ ю превожделе́ нному моему́  бо́ гу,/ сла́ вы 
ми́ ра сего́  со мно́ ю насладите́ ся./ Но наде́ жди погреши́ в,/ и в 
де́ лех рук свои́ х увязе́  гре́ шник./ Моли́ твами, Христе́ , Твои́ х 
уго́ дник/  такова́ го  безчелове́ чия  изба́ ви  ду́ ши  на́ ша,//  я́ ко 
Еди́ н Милосе́ рд и Человеколю́ бец.

вмч. Евста́ фия Плакиды, жены его мц. Феопи́ стии и чад их мчч. Ага́ пия и Фео-
пи́ ста на 3, глас 4

Глас 4. Стих: Я́ ко у Го́ спода ми́ лость, и мно́ гое у Него́  избавле́ ние,/

и То́ й изба́ вит Изра́ иля от все́ х беззако́ ний его́ .

Свы́ ше зва́ ние твое́ ,/ не от челове́ к, Евста́ фие,/ но Сам тебе́  
явля́ ется/ Христо́ с Человеколю́ бец,/ и уловля́ ет тя, блаже́ н-
не, ве́ ры мре́ жами,/ и, креще́ нием твои́ м очи́ стив грехи́  тво-
я́ ,/  жития́  искуше́ нием/  терпе́ ние  тебе́  простира́ ет,  я́ ко 
Влады́ ка,// и показу́ ет победи́ теля слову́ щаго.

На 2, cтих: Хвали́ те Го́ спода вси́  язы́ цы,/

похвали́ те Его́  вси́  лю́ дие.

Ра́ дуйся, в ю́ ности/ доброде́ телей обуче́ ние прия́ л еси́ , Ев-
ста́ фие,/  дете́ й  лиша́ емь,/  и  твое́ й  сопру́ жницы/ плене́ ние 
претерпе́ в до́ блественно,/ и пострада́ в рабо́ ту безче́ стную./ 
Но тя, приснопа́ мятне,/ е́ же в бра́ нех му́ жество твое́  любе́ з-
на сотвори́ // и све́ тла возврати́ .

Стих: Я́ ко утверди́ ся ми́ лость Его́  на на́ с,/

и и́ стина Госпо́ дня пребыва́ ет во ве́ к.

Боже́ ственное  я́ ко  кади́ ло,/  благово́ ннейшее  во  огни́ ,/  и 
красно́  всесожже́ ние,/ же́ ртва благоприя́ тна,/ прино́ с же жи-
ву́ щ и соверше́ ннейш/ ты прине́ слся еси́  Бо́ гу, вседомо́ вен 
плодоноси́ мь./ Тем тя ны́ не Небе́ сная оби́ тель, Евста́ фие,/ с 
твои́ ми восприя́ т, досточу́ дне,// и святы́ х во́ инствы.

Сла́ ва, глас 6: 

Слава Отцу́ , и Сы́ ну, и Свято́ му Ду́ ху.

А́ ще и тьма́ ми благ земны́ х обещава́ ешися/ да́ ти ми и ца́ р-
ствие  тле́ нное,/  е́ же  и  сам  пома́ ле  и  не  хотя́  оста́ виши,/ 
страда́ льче,  рекл  еси́ ,/  ника́ коже  Христа́  отмета́ юся,/  но 

Еди́ наго Того́  Творца́  Небесе́  и земли́  испове́ дую/ и несо-
мне́ нно ве́ рую./ Его́ же моли́ , страда́ льцев похвало́  Михаи́ ле/ 
с до́ блим Фео́ дором боля́ рином// спасти́ ся душа́ м любо́ вию 
вас почита́ ющих.

И ныне, глас 8: 

И ны́ не, и при́ сно, и во ве́ ки веко́ в. Ами́ нь.

Царь Небе́ сный/ за человеколю́ бие на земли́  яви́ ся/ и с че-
лове́ ки поживе́ ,/ от Де́ вы бо Чи́ стыя плоть прие́ мый/ и из 
Нея́  проше́ дый  с  восприя́ тием,/  Еди́ н  есть  Сын,  сугу́ б 
естество́ м,/ но не Ипоста́ сию./ Те́ мже, соверше́ нна Того́  Бо́ -
га/ и соверше́ нна Челове́ ка вои́ стинну пропове́ дающе,/ ис-
пове́ дуем Христа́  Бо́ га  на́ шего:/  Его́ же моли́ ,  Ма́ ти  Безне-
ве́ стная,// поми́ ловатися душа́ м на́ шим.

Вечерняя песнь Сыну Божию

Све́ те Ти́ хий святы́ я сла́ вы,/ Безсме́ ртнаго, Отца́  Небе́ снаго,/ 
Свята́ го Блаже́ ннаго, Иису́ се Христе́ ./  Прише́ дше на за́ пад 
со́ лнца,/ ви́ девше свет вече́ рний,/ пое́ м Отца́ , Сы́ на и Свя-
та́ го Ду́ ха, Бо́ га./ Досто́ ин еси́  во вся времена́ / пе́ т бы́ ти гла́ -
сы преподо́ бными,/ Сы́ не Бо́ жий, живо́ т дая́ й,/ те́ мже мир Тя 
сла́ вит.

Диакон: Во́ нмем.

Священник: Мир всем.

Лик: И ду́ хови твоему́ .

В пяток вечера, глас 7:

Диакон: Прему́ дрость. Во́ нмем. Проки́ мен, глас 7.

Бо́ же, засту́ пник мой еси́  Ты, / и ми́ лость Твоя́  предвари́ т мя.

Лик: Бо́ же, засту́ пник мой еси́  Ты,/ и ми́ лость Твоя́  предва-
ри́ т мя.

Диакон: Изми́  мя от враг мои́ х, Бо́ же, и от востаю́ щих на мя изба́ ви мя.

Лик: Бо́ же, засту́ пник мой еси́  Ты,/ и ми́ лость Твоя́  предва-
ри́ т мя.

Диакон: Бо́ же, засту́ пник мой еси́  Ты

Лик: И ми́ лость Твоя́  предвари́ т мя.

Молитва при наступлении вечера

Чтец: Сподо́ би, Го́ споди, в ве́ чер сей без греха́  сохрани́ тися нам./ Благо-
слове́ н еси́ , Го́ споди Бо́ же оте́ ц на́ ших,/ и хва́ льно и просла́ влено и́ мя Твое́  
во ве́ ки, ами́ нь./

Бу́ ди, Го́ споди, ми́ лость Твоя́  на нас, я́ коже упова́ хом на Тя./ Благослове́ н 
еси́ , Го́ споди, научи́  мя оправда́ нием Твои́ м./ Благослове́ н еси́ , Влады́ ко, 
вразуми́  мя оправда́ нием Твои́ м./ Благослове́ н еси́ , Святы́ й, просвети́  мя 
оправда́ нии Твои́ ми./

Го́ споди, ми́ лость Твоя́  во век, дел руку́  Твое́ ю не пре́ зри./ Тебе́  подоба́ ет 
хвала́ . Тебе́  подоба́ ет пе́ ние,/ Тебе́  сла́ ва подоба́ ет, Отцу́  и Сы́ ну и Свято́ -
му Ду́ ху, / ны́ не и при́ сно и во ве́ ки веко́ в. Ами́ нь.

Ектения просительная

Диакон: Испо́ лним вече́ рнюю моли́ тву на́ шу Го́ сподеви.

Лик: Го́ споди, поми́ луй.

Диакон: Заступи́ , спаси́ , поми́ луй и сохрани́  нас, Бо́ же, Твое́ ю благода́ тию.

Лик: Го́ споди, поми́ луй.

Диакон: Ве́ чера всего́  соверше́ нна, свя́ та, ми́ рна и безгре́ шна у Го́ спода про́ -
сим.

Лик: Пода́ й, Го́ споди. (на каждое прошение)

Диакон: Пресвяту́ ю,  Пречи́ стую,  Преблагослове́ нную,  Сла́ вную  Влады́ чицу 
на́ шу Богоро́ дицу и Присноде́ ву Мари́ ю со все́ ми святы́ ми помяну́ вше, са́ ми 
себе́  и друг дру́ га, и весь живо́ т наш Христу́  Бо́ гу предади́ м.

Лик: Тебе́ , Го́ споди.

Священник: Я́ ко благ и человеколю́ бец Бог еси́ , и Тебе́  сла́ ву возсыла́ ем, От-
цу́ , и Сы́ ну, и Свято́ му Ду́ ху, ны́ не и при́ сно, и во ве́ ки веко́ в.

Лик: Ами́ нь.

Священник: Ми́ р всем.

Лик: И ду́ хови твоему́ .

Диакон: Главы́  на́ ша Го́ сподеви прикло́ ним.

Лик: Тебе́ , Го́ споди.

Священник: Бу́ ди держа́ ва Ца́ рствия Твоего́  благослове́ на и препросла́ влена, 
Отца́ , и Сы́ на, и Свята́ го Ду́ ха, ны́ не и при́ сно, и во ве́ ки веко́ в.

Лик: Ами́ нь.

Стихиры на стиховне
попразднства Воздвижения Честно́ го и Животворящего Креста Господня на 3

Канонарх: Глас 2, Водо́ ю боготво́ рною.

Водо́ ю боготво́ рною и Кро́ вию Твое́ ю, Сло́ ве,/ све́ тло Це́ р-
ковь украша́ ется, я́ ко неве́ ста,// Креста́  сла́ ву пою́ щи.

Стих: Возноси́ те Го́ спода Бо́ га на́ шего./ 

Лик: и покланя́ йтеся подно́ жию но́ гу Его́ , я́ ко свя́ то есть.

Копие́  со  Кресто́ м,  гво́ зди  и  ина́ я,/  и́ миже  живоно́ сное 
Христо́ во пригвозди́ ся Те́ ло,// вознося́ ще, поклони́ мся.

Стих: Бог же, Царь наш пре́ жде ве́ ка./

Лик: соде́ ла спасе́ ние посреде́  земли́ .

Егда́  Амали́ ка  Моисе́ й  побежда́ ше,/  на  высоту́  ру́ це  име́ я 
крестоявле́ нно,// образова́ ше Христо́ ву Страсть пречи́ стую.

Сла́ ва, глас 8: 

Слава Отцу́ , и Сы́ ну, и Свято́ му Ду́ ху.

Добро́ тою по́ двиг свои́ х  украси́ вшеся/  и от крове́ й  свои́ х 
одея́ ние нося́ ще, святи́ и,/ те́ мже я́ ко пресве́ тлая свети́ ла/ в 
ми́ ре я́ вльшеся Ду́ ха благода́ тию,/ просвеща́ юще оте́ чество 
ва́ ше,/ благочести́ выя и кня́ жеския о́ трасли,/ страстоте́ рпче 
и испове́ дниче Христо́ в Михаи́ ле,/ ку́ пно с Фео́ дором,/ пред 
лице́ м Госпо́ дним с му́ ченики всегда́  предстоя́ ще,/ моли́ те 
спасти́ ся душа́ м на́ шим,//  любо́ вию благоче́ стно соверша́ -
ющих па́ мять ва́ шу.

И ныне, глас 6:

И ны́ не, и при́ сно, и во ве́ ки веко́ в. Ами́ нь.

Кре́ сте Христо́ в,  христиа́ н упова́ ние,/  заблу́ ждших наста́ в-
ниче,/  обурева́ емых приста́ нище,/ во бра́ нех побе́ да,/  все-
ле́ нныя утвержде́ ние,/  неду́ жных врачу́ ,/  ме́ ртвых воскре-
се́ ние,// поми́ луй нас.

Молитва святаго Симеона Богоприимца

Лик: Ны́ не отпуща́ еши раба́  Твоего́ ,  Влады́ ко,/  по глаго́ лу 
Твоему́  с ми́ ром:/ я́ ко ви́ деста о́ чи мои́  спасе́ ние Твое́ ,/ е́ же 
еси́  угото́ вал пред лице́ м всех люде́ й,/ свет во открове́ ние 
язы́ ков,/ и сла́ ву люде́ й Твои́ х Изра́ иля.

Святы́ й  Бо́ же,  Святы́ й  Кре́ пкий,  Святы́ й  Безсме́ ртный,  поми́ луй  нас 
(трижды).

Сла́ ва Отцу́  и Сы́ ну и Свято́ му Ду́ ху, и ны́ не и при́ сно и во ве́ ки веко́ в. 
Ами́ нь.

Пресвята́ я Тро́ ице, поми́ луй нас; Го́ споди, очи́ сти грехи́  на́ ша; Влады́ ко, 
прости́  беззако́ ния на́ ша; Святы́ й, посети́  и исцели́  не́ мощи на́ ша, и́ мене 
Твоего́  ра́ ди.

Го́ споди, поми́ луй (трижды).

Сла́ ва Отцу́  и Сы́ ну и Свято́ му Ду́ ху, и ны́ не и при́ сно и во ве́ ки веко́ в. 
Ами́ нь.

О́ тче наш, И́ же еси́  на Небесе́ х! Да святи́ тся и́ мя Твое́ , да прии́ дет Ца́ рствие 
Твое́ , да бу́ дет во́ ля Твоя́ , я́ ко на Небеси́ , и на земли́ . Хлеб наш насу́ щный 
даждь нам днесь; и оста́ ви нам до́ лги на́ ша, я́ коже и мы оставля́ ем долж-
нико́ м на́ шим; и не введи́  нас во искуше́ ние, но изба́ ви нас от лука́ ваго.

Священник: Я́ ко Твое́  есть Ца́ рство, и си́ ла, и сла́ ва, Отца́ , и Сы́ на, и Свята́ го 
Ду́ ха, ны́ не и при́ сно, и во ве́ ки веко́ в.

Лик: Ами́ нь.

Тропари 

Тропа́ рь му́ чеников кня́ зя Михаи́ ла и боля́ рина Фео́ дора

Глас 4: Жизнь ва́ шу му́ ченически соверши́ вше,/ испове́ да-
ния венцы́  украси́ вшеся, к Небе́ сным востеко́ сте,/ Михаи́ ле 
прему́ дре с до́ блим Фео́ дором,/ моли́ те Христа́  Бо́ га/ сохра-
ни́ ти оте́ чество ва́ ше,/ град же и лю́ ди,// по вели́ цей Его́  ми́ -
лости.

Сла́ ва Отцу́ , и Сы́ ну, и Свято́ му Ду́ ху.

Тропарь вмч. Евста́ фия Плакиды, жены его мц. Феопи́ стии и чад их мчч. Ага́ -
пия и Феопи́ ста

Глас  4: Му́ ченицы  Твои́ ,  Го́ споди,/  во  страда́ ниих  свои́ х 
венцы́  прия́ ша нетле́ нныя от Тебе́ , Бо́ га на́ шего:/ иму́ ще бо 
кре́ пость Твою́ ,/  мучи́ телей низложи́ ша,/  сокруши́ ша и де́ -
монов немощны́ я де́ рзости./  Тех моли́ твами//  спаси́  ду́ ши 
наша.

И ны́ не, и при́ сно, и во ве́ ки веко́ в. Ами́ нь.

Тропа́ рь Воздви́ жения

Глас 1:  Спаси́ , Го́ споди, лю́ ди Твоя́ / и благослови́  достоя́ -
ние Твое́ ,/ побе́ ды на сопроти́ вныя да́ руя// и Твое́  сохраня́ я 
Кресто́ м Твои́ м жи́ тельство.

Сугубая ектения

Диакон: Поми́ луй нас, Бо́ же, по вели́ цей ми́ лости Твое́ й, мо́ лим Ти ся, услы́ ши 
и поми́ луй.

Лик: Го́ споди, поми́ луй (трижды).
Диакон: Еще́  мо́ лимся о Вели́ ком Господи́ не и Отце́  на́ шем Святе́ йшем Патриа́ рхе Кири́ лле, и всей во 
Христе́  бра́ тии на́ шей.

Лик: Го́ споди, поми́ луй (трижды). (на каждое прошение)
Священник: Яко Ми́ лостив и Человеколю́ бец Бог еси́ , и Тебе́  сла́ ву возсыла́ ем, Отцу́  и Сы́ ну и Свято́ -
му Ду́ ху, ны́ не и при́ сно и во ве́ ки веко́ в.

Лик: Ами́ нь.

Диакон: Прему́ дрость.

Лик: Благослови́ .

Священник: Сый благослове́ н Христо́ с Бог наш, всегда́ , ны́ не и при́ сно и во 
ве́ ки веко́ в.

Лик: Ами́ нь.  Утверди́ ,  Бо́ же,/  святу́ ю  правосла́ вную ве́ ру, 
правосла́ вных христиа́ н/ во век ве́ ка.

Священник: Пресвята́ я Богоро́ дице, спаси́  нас.

Лик: Честне́ йшую Херуви́ м  и  сла́ внейшую без  сравне́ ния 
Серафи́ м, без истле́ ния Бо́ га Сло́ ва ро́ ждшую, су́ щую Бого-
ро́ дицу Тя велича́ ем.

Священник: Сла́ ва Тебе́ , Христе́  Бо́ же, упова́ ние на́ ше, сла́ ва Тебе́ .

Лик: Сла́ ва Отцу́  и Сы́ ну и Свято́ му Ду́ ху, и ны́ не и при́ сно и 
во ве́ ки веко́ в. Ами́ нь. Го́ споди, поми́ луй (трижды). Благо-
слови́ .

Священник глаголет Отпуст

 Христо́ с  И́ стинный  Бог  наш,  моли́ твами  Пречи́ стыя  Своея́  Ма́ тере,  си́ лою 
Честна́ го и Животворя́ щаго Креста́ , мучеников и исповедников блгв. кн. Миха-
и́ ла  Черниговскаго  и  болярина  его  Фео́ дора,  чудотворцев,  вмч.  Евста́ фия 
Плакиды, жены его мц. Феопи́ стии и чад их мчч. Ага́ пия и Феопи́ ста, и всех 
святы́ х, поми́ лует и спасе́ т нас, я́ ко Благ и Человеколю́ бец.

Многолетие

Лик: Вели́ каго  господи́ на  и  отца́  на́ шего  Кири́ лла,  Святе́ йшаго 
Патриа́ рха Моско́ вскаго и всея́  Руси́ ,/ и господи́ на на́ шего высо-
копреосвяще́ ннейшаго  [или́  преосвяще́ ннейшаго]  и́ мярек, мит-
рополи́ та [или́  архиепи́ скопа, или́  епи́ скопа] его́  же есть о́ бласть,/ 
богохрани́ мую страну́  на́ шу Росси́ йскую, вла́ сти и во́ инство ея́ ,/ 
настоя́ теля, бра́ тию, прихо́ жан свята́ го хра́ ма сего́ , и вся право-
сла́ вныя христиа́ ны,// Го́ споди, сохрани́  их на мно́ гая ле́ та.


